
Fernand ETGEN

\PIRATEN President vun der

SENSIBILITE POLITIOUE Chamber vun den Deputéierten
22, RUE DE L'EAU 19, um Krautmaart

L-1449 LUXEMBOURG
L-1728 Létzebuerg

——

Létzebuerg, den 26/11/2021

Har President,

Sou wéi den Artikel 80 vun eisem Chambersreglement et virgesait, bieden ech
lech, dés parlamentaresch Fro un de Minister fir Bildung weiderzeleeden.

D'Chargés de Cours aus dem Fondamental mussen um Ufank vun hirer Karriar, esouwéi
och d'Quereinsteiger, Weiderbildungscoursen absolvéieren. Dés Weiderbildunge
beusproché vill Engagement an Zait, well nieft der Prasens an de Coursen och nach
schréftlech Aarbechte musse preparéiert ginn.

Warend d'Formatioun fir d'Quereinsteiger 1 Joer dauert, mussen d'Chargéeén dogéint 2
Joer an d'Coursen, obwuel sech d'Aarbecht vu béide Beruffsgruppen um Terrain net
inkremental vuneneen énnerscheet. D'Qualifikatiounen, déi d'Chargéeé warend 2 Joer
erschaffe mussen, hunn nom Point de Vue vun der Karriar och kee wierkleche Méiwaert
par Rapport zum deene vun de Quereinsteiger, well d'Chargéeén, trotz der gldicher
Aarbecht an oft méi Beruffserfarung, eng méi niddreg Remuneratioun fir hier Aarbecht
kréien, laang op ee CDI waarde mussen an net an de Genoss vum Fonctionnairesstatut
kommen.

An deem Zesummenhang wéilt ech dem Minister dés Froe stellen:

1. Wéi ass et ze rechtfaerdegen, dass och d'Chargés de Cours déi schonn Erfahrung an
hirem Beruff hunn, eng anlech Weiderbildung musse maachen, wéi d'Leit, déi als
Quereinsteiger ufanken?
well d'weiderbildung am ufank vun der chargés carriére méscht dach sénn nee?

2. Wéi eng Plus-Value hunn d'Chargéeé mat Ausbléck op hier weider Karriar am
Enseignement, wann si dés Weiderbildung erfollegraich ofschléissen?

3. Wéi mer des Weideren zougedroe gouf, variéiert d'Formatioun vu Schoul zu Schoul
am Contenu souwéi an der Prozedur, jee nodeems, wéi eng weider Ufuerderungen
d'Schouldirektioun un d'Chargéeé stellen. Kann de Minister confirméieren, respektiv
ausschléissen, dass d'Contenuen an d'Prozedure vun der Formatioun fir d'Chargéeé
vu Schoul zu Schoul verschidde sinn? Falls jo, a wéi engem Mooss ass dést toleréiert?

Mat déiwem Respekt,

www.piraten.lu

GOERGEN Marc

Député

LE GOUVERNEMENT

DU GRAND-DUCHE DE LUXEMBOURG
Ministére de I'Education nationale,

de I'Enfance et de la Jeunesse

Antwert vum Minister fir Educatioun, Kanner a Jugend, Claude Meisch, op d’parlamentaresch Fro
Nr. 5302 vum honorabelen Har Deputéierte Marc Goergen

Am Kader vun den énnerschiddleche Karridre vun de Chargés de cours, Member aus der Réserve de
suppléants, mussen déi jeeweileg Kandidaten énnerschiddlech Konditiounen erféllen. Et bidden sech hei
zwou Méiglechkeeten:

- Chargé de cours B1l, groupe d’indemnité B1l; sous-groupe d’indemnité « Enseignement » :

D’Kandidate mussen eng Attestation de remplacement hunn an een Diplom vum Niveau 4, d. h.
ee Secondairesofschlossdiplom.
- Chargé de cours A2, groupe d’indemnité A2; sous-groupe d’indemnité « Enseignement » :

D’Kandidate mussen een universitaren Diplom vu mindestens dem Niveau 6, d. h. Bachelor, kénne
virweisen an dése muss a Relatioun mat engem vun den Objektiver vum Enseignement
fondamental stoen.

Dés Acceskonditiounen an d’Karridre B1 an A2 decken sech mat deene beim Staat iiblechen an och esou
reglementéierte Critéren, déi eng Mindestqualifikatioun um Niveau vum Diplom fir déi concernéiert
Karridre virgesinn. Dernieft mussen d’Kandiaten déi jeeweileg Sproochekonditiounen erféllen, esou ewéi
an der Loi modifiée du 24 février 1984 sur le régime des langues festgehalen.

Och wat d’Formatioun ugeet, ginn et signifikant Ennerscheeder fir déi jeeweileg Cas-de-figuren:

- Chargé de cours B1, groupe d’'indemnité B1; sous-groupe d’indemnité « Enseignement » :

D’Formatiounen, déi am Kader vun der parlamentarescher Fro vum honorabelen Deputéierten
ugeschwat ginn an déi de Chargé de cours Bl (Groupe d’indemnité B1, sous-groupe
Enseignement) warend sengen zwee éischte Beruffsjore leescht, kénnen net als Formation en
cours d’emploi qualifizéiert ginn. Dés Formatioune si feste Bestanddeel vum Cycle de formation
de début de carriere warend der Période d’initiation, déi all Employé, dee beim Staat engagéiert
gouf, muss duerchlafen, fir esou ee gelongene Start an d’Beruffsliewen ze assuréieren. Am Kader
vun désem Cycle de formation de début de carriére leescht den Agent dés Formatiounsstonnen,
déi d’Legislatioun, déi allgemeng Pédagogie an d’'Domaines de développement et d’apprentissage
aus der Grondschoul thematiséieren.

Nieft den theoretesche Coursen um Institut de formation de I'Education nationale (IFEN) ginn
d’Employéen am Kader vun hirer praktescher Formatioun vun enger Personne de référence an
de Schoulgebaier begleet, fir esou de Prozess vun der professioneller an der sozialer Integratioun



am Schoulgebai warend den éischte Beruffsjoren ze énnerstétzen an d’"Wéssen aus den initiale
Formatiounen ze consolidéieren.
- Chargé de cours A2, groupe d’indemnité A2; sous-groupe d’indemnité « Enseignement »:

Dés Kandidate leeschten an hirem éischte Joer 246 Stonnen am Kader vum Certificat de formation
pédagogique, fir esou nieft hirem Bachelordiplom déi néideg Zousatzqualifikatioun ze kréien, fir
sech dem Concours kénnen ze stellen, deen den Accés an d’Funktioun vum Instituteur-stagiaire
erméiglecht. Am Fall, wou si sech dergéint entscheeden, fir sech dem Concours ze stellen,
leeschten si déi theoretesch Formatiounen am Kader vum Cycle de formation de début de carriére
am zweete Joer vun der Période d’initiation warend de Suivi duerch d’Personne de référence
warend der integraler Période d’initiation assuréiert gétt.

Deemno muss hei kloer den Ennerscheed gemaach ginn téscht enger beruffsbegleedender
Weiderbildung, déi ee Bachelorofschloss viraussetzt an dem Kandidat duerno d’Méiglechkeet gétt, sech
dem Concours ze stellen, deen den Acces an d’Funktioun vum Instituteur-stagiaire reegelt, an de
Formatioune vum Cycle de formation de début de carriére.

Och am Kontext vun der Evaluatioun vun de Kandidate warend de jeeweilege Formatioune ginn et kloer
Ennerscheeder, jee nodeems a wéi enger Karriar si sinn.

- Chargé de cours B1, groupe d’indemnité B1: sous-groupe d’indemnité « Enseighement »:

Am Kader vun hire Formatiounen hunn d’Agenten zwou Epreuven, eng am Daitschen an eng an
der Mathematik, wou se eng Unterrechtsstonn virbereeden, dés Unterrechtsstonn mat hire
Schiiler duerchféieren an duerno reflektéieren. D’Agente kréien op hir Epreuven e formative
Feedback, dee keng Konsequenz op d’Bestoe vum Parcours huet. Et ass keng Inspektioun am
Kader vun hirer praktescher Formatioun virgesinn.

- Chargé de cours A2, groupe d’indemnité A2; sous-groupe d’indemnité « Enseignement »:

Am Kader vun der Weiderbildung, déi ee Bachelorofschloss viraussetzt an dem Kandidat duerno
d’Méiglechkeet gétt, sech dem Concours ze stellen, deen den Acces an d’Funktioun vum
Instituteur-stagiaire reegelt, mussen dés Kandidaten insgesamt véier theoretesch Epreuven an e
Legislatiounsexamen maachen, déi bewaert an och gepackt musse ginn, fir datt se de Certificat
de formation pédagogique erfollegrdich ofschléissen. Et ass zousatzlech eng Inspektioun
virgesinn, déi d’Agente fir d’Reussite vum Certificat packe mussen. D’Formatioune fir dés Agente
graifen déi theoretesch Konzepter aus der allgemenger Didaktik an der Fachdidaktik verstderkt op
an d’Agente mussen an hiren Epreuven déi Inhalter verdéiwen an se mat hirer Praxis verbannen,
fir d’Epreuven ze bestoen.

Déi Agenten, déi no erfollegrdichem Ofschloss vum Certificat de formation pédagogique de
Concours schreiwen an sech hei en rang utile klasséieren, wiesselen an d’Karridar vum
Fonctionnaire A2 eriwwer a realiséieren hei ee Joer Stage.

Et sief bemierkt, datt esouwuel de Chargé de cours B1 ewéi och de Chargé de cours A2 eng Demande fir
d’Reductioun vun der Dauer vun der Période d’initiation maache kénnen, wa si virun hirem festen
Engagement scho wéarend enger gewéssen Zidit enseignéiert hunn. Des Weidere kann all Chargé de cours



eng Dispense vun engem Deel oder der Integralitéit vum Cycle de formation de début de carriére ufroen,
am Fall wou entspriechend Formatioune schonn ofgeschloss goufen.

Aus den Erfarunge vun de leschte Promotiounen ass festzestellen, datt net némmen d’Agenten am
Parcours vun den Employés B1 Beruffserfarung an der Grondschoul hunn, mee datt och d’Agenten aus
dem Parcours vun den Employés A2 mat méi Beruffserfarung am Enseignement deelhuelen.
D’Formatioune sollen erméiglechen, datt esouwuel d’Agenten aus der Karriar B1, wéi och d’Agenten aus
der Karriar A2, u Formatiounen deelhuelen, déi se op de Schoulkontext virbereeden an déi hir Erfarunge
matabezéien.

Wat de Contenu vun der Formatioun ugeet, esou gétt et ee legale Kader, deen d’Instrumenter ewéi och
d’Intervenante mat hirem jeeweilegen Aufgabeberdich festleet. Jee no Prerequis vun den eenzele
Kandidate lait et natierlech no, datt um Niveau vum Suivi um Terrain eng differenzéiert Virgoensweis
gewielt gétt. Dést bedeit, datt e Kandidat, dee Lacunnen an engem Beraich huet, zousatzlech Mesuren
ugebuede kritt, fir him ze héllefen, dés Lacunnen ze iwwerwannen an him esou ee méiglechst gudde Start
an de Beruff ze erméiglechen. Dés Virgoensweis gétt och vun den Enseignanten am Kader vun der Prise
en charge vun de Schiiler verlaangt, vu datt och hei eng differenzéiert Virgoensweis ee wesentleche
Facteur fir d’Réussite scolaire vun de Schiilerinnen a Schiiler ass.

Létzebuerg, den 11. Januar 2022

De Minister fir Educatioun,
Kanner a Jugend

(s.) Claude MEISCH

